ದಿನಾಂಕ : 26-08-2020

ತರಗತಿ :  6 ನೆ ತರಗತಿ 

ವಿಷಯ :  ಕನ್ನಡ 

                       ಪದ್ಯ ಪಾಠ 

                 ನನ್ನ ದೇಶ ನನ್ನ ಜನ 

ನನ್ನ ದೇಶ ನನ್ನ ಜನ 

ನನ್ನ ಮಾನ ಪ್ರಾಣ ಘನ 

ತೀರಿಸುವೆನೆ  ಅದರ ಋಣ 

ಈ ಒಂದೇ ಜನ್ಮದಿ? 

                ಕೆಂಪು ನೆಲದ ಹಸಿರು ಬೆಳೆ 

                 ಕಪ್ಪು ಬಣ್ಣ ಮೊಗದ ಕಳೆ 

                  ಸೂರ್ಯ ಚಂದ್ರ ಚುಕ್ಕಿಗಳೆ 

                  ನಮ್ಮ ಹಿರಿಯ ಒಕ್ಕಲು 

ನೂರು ಭಾವ ಭಾಷೆ ನೆಲೆ 

ನೂರು ಬಣ್ಣ ವೇಷ ಕಲೆ 

ಸ್ವಚಂದದ ಹಕ್ಕಿಗಳೆ 

ನಮ್ಮ ಹಾಡು ಬದುಕಲು 

               ಪ್ರಾಚೀನವ  ತಿಕ್ಕಿ ತೊಳೆ 

               ವರ್ತಮಾನ ಜೀವ ಕಳೆ 

               ಉಕ್ಕೇರಲಿ ಬಾಳ ಹೊಳೆ 

               ಆ ಭವಿಷ್ಯದೊಡಲಿಗೆ 

ಮೈ ಕೊಡವಿದೆ ಮೂಕ  ಜನ 

ಕೈ ಹಿಡಿಯಿರಿ ನಾಕು ಚಣ 

ಎದ್ದೇಳಲಿ  ಎಲ್ಲ ಗುಣ 

ಆ ಸಮೃದ್ಧ ಬಾಳಿಗೆ 

                                  -ಚೆನ್ನವೀರ ಕಣವಿ 

ಅ )  ಈ  ಕೆಳಗಿನ ಪ್ರಶ್ನೆಗಳಿಗೆ ಒಂದು ವಾಕ್ಯದಲ್ಲಿ ಉತ್ತರಿಸಿ. 

1) ಕಣವಿಯವರು ತನ್ನ ದೇಶ ಮತ್ತು ಜನರನ್ನು ಏನೆಂದು  ಭಾವಿಸಿದ್ದಾರೆ? 

ಉ : ಕಣವಿಯವರು ತನ್ನ ದೇಶ ಮತ್ತು ಜನರನ್ನು  ಮಾನ ಮತ್ತು ಪ್ರಾಣ ಎಂದು ಭಾವಿಸಿದ್ದಾರೆ. 

2) ಕವಿ ಕಣವಿಯವರು ' ನನ್ನ ದೇಶ ನನ್ನ ಜನ ' ಪದ್ಯದಲ್ಲಿ ಋಣದ ಬಗ್ಗೆ ಏನೆಂದು ಹೇಳಿದ್ದಾರೆ? 

ಉ : ಕವಿ ಕಣವಿಯವರು ' ನನ್ನ ದೇಶ ನನ್ನ ಜನ ' ಪದ್ಯದಲ್ಲಿ ಋಣವನ್ನು ತೀರಿಸುವೆನು ಎಂದು ಹೇಳಿದ್ದಾರೆ. 

3) ಕಣವಿಯವರು ಈ ನೆಲದ ಮಣ್ಣು ಮತ್ತು ಬೆಳೆ ಯಾವ ಬಣ್ಣದಲ್ಲಿವೆ ಎಂದು ಹೇಳಿದ್ದಾರೆ? 

ಉ : ಕೆಂಪು  ಬಣ್ಣದ ನೆಲ ಹಸಿರು ಬಣ್ಣದ ಬೆಳೆ ಇದೆ ಎಂದು  ಕಣವಿಯವರು ಹೇಳಿದ್ದಾರೆ. 

4) ಕಣವಿಯವರು ಹೇಳಿದಂತೆ ನಮ್ಮ ಹಿರಿಯ ಒಕ್ಕಲು ಯಾವುದು? 

ಉ : ಸೂರ್ಯ ಚಂದ್ರ ಚುಕ್ಕಿಗಳೆ  ನಮ್ಮ ಹಿರಿಯ ಒಕ್ಕಲು ಎಂದು ಕಣವಿಯವರು ಹೇಳಿದ್ದಾರೆ. 

5) ಕವಿ ಕಣವಿಯವರು  'ಸ್ವಚ್ಛಂದದ  ಹಕ್ಕಿಗಳು ' ಎಂದು ಯಾರನ್ನು ಕರೆದಿದ್ದಾರೆ? 

ಉ : ಭಾವ ಭಾಷೆ ಬಣ್ಣ ವೇಷ 'ಸ್ವಚ್ಛಂದದ ಹಕ್ಕಿಗಳು ' ಎಂದು ಕವಿ ಕಣವಿಯವರು ಕರೆದಿದ್ದಾರೆ. 

6) ಕಣವಿಯವರ ಯಾವ ಕೃತಿಗೆ ಕೇಂದ್ರ ಸಾಹಿತ್ಯ ಅಕಾಡೆಮಿ ಪ್ರಶಸ್ತಿ ಲಭಿಸಿದೆ? 

ಉ : ಕಣವಿಯವರ ' ಜೀವಧ್ವನಿ ' ಕೃತಿಗೆ ಕೇಂದ್ರ ಸಾಹಿತ್ಯ ಅಕಾಡೆಮಿ ಪ್ರಶಸ್ತಿ ಲಭಿಸಿದೆ. 
